
ZURRIOLAKO ZUBIA ZURRIOLAKO ZUBIA
A MAILA

Egilea eta data: J. Eugenio Rivera eta Victor Arana, 1915

Deskribapena

Luminaria esferikoetako kale argi monumentalengatik nabarmentzen da, eskala handiagoan eragina duten joera
espresionistetako formez. Victor Arana ingeniariaren diseinua da, zubi bularren azken errematea bezalaxe, Vienako
Sezesioaren eragin modernistaren eragina duen barandaren dekorazioaz gainera. Alabaina, 1915eko lehen proiektuan
(Eugenio Rivera ingeniariak sinatu zuen), 0oso bestelako soluzioa jasotzen zen: hogeita hamar metroko argiko hiru arku,
forma kurbatuetako zutarrietatik eta bideratze hormen ostiko irtenetatik abiatuta. 1917an, obren hasieran, itsasoaren
bultzada zela eta, zinbrien bidez arkuak eraikitzea ezinezkoa zela ikusi zen. Hortaz, proiektu berrian, erdiko hiru zutarri
izango zituen hormigoi armatuz egindako tarte zuzenen soluzioa hartu zuten. Habe horien horizontaltasunak
kontrapuntu soila dakar gainerako forma modernistekiko. 1921ean inauguratu zuten eta, XX. mendearen amaiera
aldean, desmuntatu eta berreraiki zuten.

Babes erregimena

*  Erregimen orokorra:
Plan Berezi honen A babes mailan sartzearekin loturikoa.

*  Berariazko erregimena:
“Santiago bidea” multzo monumentalean sartu izanaren ondoriozkoa (halakotzat deklaratu zuten urtarrilaren 10eko
2/2012 Dekretuaren bidez).

